КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН 

ШУÖМ

«2004 во вылö Коми Республикаса республиканскöй бюджет йылысь» Коми Республикаса Оланпас йылысь

Коми Республикаса Государственнöй Сöвет шуис:

1. Примитны «2004 во вылö Коми Республикаса республиканскöй бюджет йылысь» Коми Республикаса Оланпас.

2. Коми Республикаса Оланподувлöн 77 статьяса медводдза юкöн серти мöдöдны индöм Оланпассö Коми Республикаса Юралысьлы.

3. Öтувтны пасйöдъяс да вöзйöгъяс, кутшöмъяс лоины Коми Республикалöн Государственнöй Сöветса комитетъясын да Коми Республикалöн Государственнöй Сöветса заседание вылын «2004 во вылö Коми Республикаса республиканскöй бюджет йылысь» Коми Республикаса оланпас бала видлалiгöн, да мöдöдны найöс Коми Республикаса Правительстволы видлалöм вылö.

4. Вöзйыны Коми Республикаса Правительстволы:

а) лöсьöдны тайö Шуöмлöн 3 пунктын индöм пасйöдъяс да вöзйöгъяс збыльмöдöм кузя мероприятиеяс да юöртны кывкöртöдъяс йылысь Коми Республикаса Государственнöй Сöветлöн öчереднöй сессия вылын Коми Республикалöн Государственнöй Сöветса депутатъясöс;

б) дасьтыны 2004 воын РОСТО Сыктывкарса авиационно-спортивнöй клубын допризывнöй том йöзöс, тайö могъяс вылö 500 сюрс шайт сьöм водзвыв артыштöмöн;

в) кольны Коми республиканскöй телевизионнöй канал (КРТК) уджын кинолетопись лэдзöм «Парма ёль» киножурналлысь творческöй коллектив кольöмöн;

г) сетны Коми Республикаса Правительстволöн резервнöй фондысь 600 сюрс шайтöдз меставывса асвеськöдлан могъяс серти Коми Республикаса законодательнöй актъяс лöсьöдöм кузя мероприятиеяс сьöмöн могмöдöм вылö.

д) 2004 вося I кварталысь Коми Республикаса бюджет олöмö пöртöм бöрын видлавны содтöд сьöм сетан позянлун:

1) Коми Республикалöн пытшкöсса делöяс министерстволы техническöй перевооружение да транспорт средствояс ньöбöм вылö;

2) «Коми Республикаса административно-территориальнöй, муниципальнöй тэчас да географическöй объект нимъяс йылысь» Коми Республикаса Оланпас збыльмöдöм вылö;

е) босьтчöдны Коми Республикалöн Государственнöй Сöветса депутатъясöс 2004 во вылö Коми Республикаын капитальнöй строительстволысь уджтас лöсьöдöмын участвуйтöмö;

ж) лöсьöдны «Коми Республикаын прогнозируйтöм да уджтасъяс йылысь» Коми Республикаса Оланпасö вежсьöмъяс пыртöм йылысь» Коми Республикаса оланпас бала, кöнi водзвыв артыштны республиканскöй бюджетса рöскодлöн öтувъя ыджда серти республиканскöй торъя мога уджтас медыджыд да медiчöт сьöмöн могмöдан ыджда лöсьöдöм, а сiдзжö Коми Республикаса öнiя уджтасъясö лöсялана вежсьöмъяс пыртöм йылысь вöзйöгъяс;

з) «Коми Республикаын бюджет система да бюджет удж йылысь» Коми Республикаса Оланпасö вежсьöмъяс да содтöдъяс пыртöм йылысь» Коми Республикаса оланпас бала лöсьöдiгöн водзвыв артавны öчереднöй финансöвöй во вылö Коми Республикаса республиканскöй бюджет йылысь оланпас бала вочасöн видлалöмын позянлун; 

и) лöсьöдны Коми Республикаса бюджетлöн дебиторскöй да кредиторскöй уджйöзöн веськöдлан öтувъя комплекснöй уджтас да сетны сiйöс мероприятиеяскöд öтлаын муниципальнöй юкöнкöд сёрнитчöмöн 2004 вося июль 1 лунöдз Коми Республикаса Государственнöй Сöветö юöр пыдди; 

к) корсьны позянлун сьöм торйöдöмын Сыктывкарлысь 225 во да Инта карлысь 50 во празднуйтан мероприятиеяс лöсьöдöм да нуöдöм вылö;

л) ёнмöдны Коми Республикаса Правительстволысь уджсö оланiн стрöитан юкöнын сьöмöн могмöдан быд тшöт весьтö да öддзöдны оланiн стрöитöмын ипотечнöй кредитование; 

м) урчитны быд муниципальнöй юкöнын Коми Республикаса административнöй комиссия вылö сьöм;

н) «2004 во вылö Коми Республикаса республиканскöй бюджет йылысь» Коми Республикаса Оланпас олöмö пöртiгöн водзвыв торйöдны колана мында сьöм кöр видзысьяслысь челядьсö новлöдлöм вылö.

5. Коми Республикаса Юралысьлы уськöдны тöд вылас:

а) мый колö бурмöдны торъя мога республиканскöй уджтас олöмö пöртан уджöн веськöдлöм да координируйтны найöс лöсьöдiгöн да збыльмöдiгöн республикаса министерствояслысь да ведомствояслысь удж;

б) мый оз позь торкавны «Коми Республикаын бюджет система да бюджет удж йылысь» Коми Республикаса Оланпас Коми Республикаса бюджетö вежсьöмъяс да содтöдъяс унаысь пыртöм могысь.

Коми Республикалöн 

Государственнöй Сöветса Веськöдлысь                                   И.Е.Кулаков

